Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako Goi-mailako Musika Kontserbatoriorako katedradunen lanpostuetarako lan eskaintza publikoaren deialdia egiteko aurreikuspenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako eta Nafarroako Gorteetako kide Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

Nafarroako Parlamentuaren Osoko Bilkurak UPNren mozio bat onetsi zuen 2016ko ekainaren 2an. Hartan, Hezkuntza Departamentua premiatzen zen katedradun lanpostuak ahalik eta lasterren deitzen has dadin Nafarroako Goi Mailako Musika Kontserbatoriorako, Hezkuntza Departamentuaren lan-eskaintza publikoaren barnean.

Espainiako Gobernuak, izan ere, onetsirik zituen zenbait arau, bi urtez deialdirik egitea eragotzi ostean deialdi hori egin ahal izatea ahalbidetzen zutenak –abuztuaren 25eko ECD/1752/2015 Agindua–, halako moduan non jada ez baitago lege-eragozpenik katedradunen kidegoko lanpostuen deialdia egin dadin, balia daitezkeen bi bideetako edozein baliatuta (eskuratzea eta sartzea), Valentziak eta Asturiasek jada egin duten moduan.

Zenbait autonomia erkidegok (Andaluzia, Murtzia) aurreikusita daukate lan-eskaintza publikoko deialdiak egiten joatea goi-mailako musika kontserbatorioek behar dituzten musika-espezialitateetako katedradunen lanpostuak betetzeko.

Hori dela-eta, Hezkuntza Departamentuari honako hau galdetzen diogu:

– Aurreikusita al daukazue Nafarroako Goi-mailako Musika Kontserbatoriorako katedradunen lanpostuetarako lan-eskaintza publikoa deitzea? Zer espezialitatetan?

– Zer epe darabilzue gogoan?

Corellan, 2016ko abuztuaren 30ean

Foru parlamentaria: Alberto Catalán Higueras

